
   INTERSKOLE  2024 

EN  REŰNIEFUNKSIE 

Vanjaar word Interskole gedurende die langnaweek 

tydens 8 tot 10 Augustus deur Hoër Volkskool aange-

bied.    Die baie gewilde interskolefunksie vind  

Vrydag   9 Augustus plaas. Alle ouers, oud-Volksies 

en ondersteuners is welkom om saam te kuier.             

 

Leerders van matriekgroepe wat op ‘n 4 of 9 eindig 

moet asseblief aandui wie hulle reünies gaan 

bywoon. 

 

Besprekings vir die funksie kan per e-pos na volksies@hvsgrt.org.za of “whatsapp”-

boodskap aan 0662447769 gestuur word.   Meld jou naam en jaargroep.  Tafels sal  

volgens die jaargroepe ingedeel word.   RSVP vir  Vrydagaand teen 25 Julie 2024,  D.V. 

 

Saterdagaand hou ons weer ‘n VOLKSIE-FEES en ons nooi reüniegroepe om ook saam 

te kuier.   Daar sal ‘n kontantkroeg asook kosstalletjies wees.   

 

Rugby– en hokkiespelers:   Oefen solank vir die wedstryde tussen oud-Volksies en          

Unionites.   Meer inligting word eersdaags bekend gemaak. 

EENMAAL ’n VOLKSIE,  ALTYD ’n VOLKSIE 

 

Oudskoliere en Vriende van Volkskool 

Posbus 21, Graaff-Reinet, 6280                        
 Tel: 049-8910514                      

E-pos: volksies@hvsgrt.org.za 
            Web: www.volksies.co.za 

mailto:volksies@hvsgrt.org.za

DANKIE  VIR  JOU  BYDRAE 

 

 

Die baie bekende gesegde, dat wanneer jy ‘n boom plant, 
plant jy dit sodat jou nageslag eendag in die koelte kan sit, 
is gewis baie waar.    
 

Dit geld ook vir die bydraes wat elke donateur tydens ons 
eeufeesjaar gemaak het.       Dit was elke hokkiespan se 
droom tydens hulle skooljare, om ‘n astro hokkieveld by 
Volkskool te hê, maar die voorreg was vir die span van 2023 
beskore.   Met fyn beplanning en baie harde werk deur die 
Oudskolierekomitee, kon ‘n hele aantal projekte aangepak 
en voltooi word. 
 

Nog ‘n groot verbetering is die tartanstrook en ‘n nuwe 
verspringput wat ook voltooi is. 
 

Kondisionering van ons spelers het ook ‘n hupstoot gekry, 
nadat die swembadkompleks verlede jaar vergroot is.   
Deesdae spog die gimnasium met heelwat meer toerusting 
én ’n afrigter wat aangestel is om kondisionering met die 
spelers te doen.   
 

Nog ‘n groot droom, naamlik spreiligte vir die rugbyveld, 
gaan vir ‘n rukkie nog net ‘n droom bly.   Hopelik samel ons 
eersdaags genoeg fondse in sodat die volgende oud-Volksie 
en Union se kragmeting tydens interskole, by Hoër 
Volkskool  kan plaasvind. 

 

Enige oud-Volksie met raad of ‘n plan (of fondse) vir die 
oprigting van spreiligte — ons hoor graag van jou! 



  

 

Trots Volkskool 

Laer Volkskool spog met ‘n  “mini-astro” wat ook voltooi is.   

Die veeldoelige oppervlak is geskik vir hokkie, tennis en selfs 

krieket.   Met die inwyding daarvan, het hokkie– en tennis-

spelers teen hul ouers deelgeneem.    Die wedstryde het 

gesorg vir baie pret en en hoewel baie ouers nie meer die 

jeug aan hulle kant het nie, het hulle ondervinding die   

leerders laat uithaal om by te bly 

 

 

 

 

 

 

 

 

 

Die seunsbadkamers by Laer Volkskool is opgeknap.   Die ontwerp van ons skoolwapen 

is duidelik sigbaar in die badkamers en herhaal met die verskillende kleurteëls wat 

gebruik is.    

 

Elke klein verbetering op die skoolterrein het ‘n groot impak op ons leerders en dit wat 

LVS bied.   Dit is voorwaar iets om op trots te wees. 

Hoër Volkskool se  22 atlete het uitstekend by die 

Sarah Baartman Hoërskole Atletiekbyeenkoms in 

Port Elizabeth presteer. Aidan Thiart (o. 17-

driesprong) en Vincent Pienaar (o. 15 100m) is vir 

die Oos-Kaapse span gekies 

TENNIS: 

 

 

 

 

Na afloop van die tennisproewe is die volgende spelers in die onderskeie spanne ingesluit:  

Alecia Louw – IPT o. 15, Louwen Wolfaardt – Synergy Cup o. 19 ,  Luan Hanekom – Synergy 
Cup o. 19 ,  

Pieter Nel – Synergy Cup o. 15, Chenoa Jeffrey – Synergy Cup o. 15,  

Rudolph-Hein van Eeden – Synergy Cup o. 19 reserwe 

Foto:  HVS  Eerste tennisspan                                  Alecia Louw (derde van links) in die  o. 15 Olifantespan   

          

ATLETIEK 

Ander Fondsinsamelingsprojekte vir die jaar 
 

*Jaarlikse  R250.00 lidmaatskapfooi   -  jou klein bydrae maak ‘n baie groot verskil. 
*Vakansiepakkette  -  indien jy as oud-Volksie, ouer of ondersteuner ‘n strandhuis, 

gasteplaas of enige vorm van vakansieverblyf het en graag betrokke wil raak, 
sal ons dit baie waardeer.   Ons benodig verblyfpakkette om te bemark en so 
ons inkomste, waarmee toekomstige projekte aangepak kan word, aan te vul.      

*Duiwewedvlug   -   September 2024 
*Gholfdag 
*Koedoejag  -  5 Julie 2024   
*Superbal    -   30 & 31 Augustus 2024 
*Oudskoliere sport met interskole  -  8 & 9 Augustus 
*Interskolefunksie  -  9 Augustus 
*Ooiprojek  -  Ons probeer ‘n ooikudde opbou wat aan boere verhuur gaan word 

sodat ons ‘n inkomste kan kry uit die verhuring.   Gerrit Viljoen is in beheer van 
die projek en indien jy ‘n bydrae wil lewer, kontak die kantoor asb.   

 

As jy wil betrokke raak en meer inligting verlang, kontak asseblief vir             

Nicholas van der Merwe,   selnommer 0823243733. 

           

JAGPAKKETTE 

Aanlyn-veiling met ‘n groot verskeidenheid jagpakkette. 

Die pakkette is op www.insamel.co.za beskikbaar en 

belangstellendes kan vanaf 15 — 23 Maart 2024 daaraan 

deelneem.    Terme en voorwaardes is op die webblad 

beskikbaar.  Versprei asseblief die inligting aan kollegas en 

vriende. 

 OUDSKOLIEREKOMITEE 

